
[bookmark: _Hlk216740157]«Հայաստանի Հանրապետության կառավարության 2016 թվականի ապրիլի 21-ի N 393-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի


1. 1. Նախագծի ընդունման անհրաժեշտությունը
[bookmark: _Hlk223359308][bookmark: _Hlk223359212]«Հայաստանի Հանրապետության կառավարության 2016 թվականի ապրիլի 21-ի N 393-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  ընդունման անհրաժեշտությունը պայմանավորված է «Չափումների միասնականության ապահովման մասին» օրենքում (այսուհետ՝ Օրենք) փոփոխություններ և լրացումներ կատարելու մասին» 2025 թվականի դեկտեմբերի 1-ի ՀՕ-374-Ն օրենքի (այսուհետ՝ ՀՕ-374-Ն օրենք) պահանջներով և ՀՕ-374-Ն օրենքի կիրարկումն ապահովող միջոցառումների ցանկը հաստատելու մասին Հայաստանի Հանրապետության վարչապետի ս.թ. փետրվարի 5-ի N 87 որոշման հավելվածի 8-րդ կետի կատարումն ապահովելու անհրաժեշտությամբ։
ՀՕ-374-Ն օրենքով կատարված փոփոխությունների արդյունքում առաջացել է ենթաօրենսդրական կարգավորման համապատասխանեցման անհրաժեշտություն։
2. Ընթացիկ իրավիճակը և կարգավորման հիմնավորումը
Հայաստանի Հանրապետության կառավարության 2016 թվականի ապրիլի 21-ի N 393-Ն որոշումն ընդունվել է Օրենքի 18-րդ հոդվածի հիման վրա։
ՀՕ-374-Ն օրենքով Օրենքի 4-րդ գլուխը, որում ներառված է 18-րդ հոդվածը, ճանաչվել է ուժը կորցրած։ Միաժամանակ, պետական եկամուտների կոմիտեի կողմից չափագիտության ազգային մարմնին և տեսչական մարմնին տեղեկատվության տրամադրման կարգ սահմանելու իրավասությունն ամրագրվել է Օրենքի 10-րդ հոդվածի 1-ին մասի 8-րդ կետում, որով սահմանվում են չափումների միասնականության ոլորտում Կառավարության իրավասությունները։ Նշված փոփոխությունների պայմաններում անհրաժեշտ է գործող ենթաօրենսդրական ակտը համապատասխանեցնել գործող իրավակարգավորմանը։
3. Կարգավորման նպատակը և բնույթը
Նախագծի նպատակն է Հայաստանի Հանրապետության կառավարության 2016 թվականի ապրիլի 21-ի N 393-Ն որոշումը համապատասխանեցնել Օրենքի 10-րդ հոդվածի 1-ին մասի 8-րդ կետի պահանջներին, ինչպես նաև ապահովել Հայաստանի Հանրապետության վարչապետի ս.թ. փետրվարի 5-ի N 87 որոշման հավելվածի 8-րդ կետի կատարումը։
Նախագիծը կրում է իրավակարգավորման հստակեցման և համապատասխանեցման բնույթ։
4. Նախագծի մշակման գործընթացում ներգրավված մարմինները
Նախագիծը մշակվել է Հայաստանի Հանրապետության էկոնոմիկայի նախարարության կողմից։
5. Ակնկալվող արդյունքները
Նախագիծը մշակվել է ՀՕ-374-Ն օրենքի փոփոխություններից բխող կարգավորումների իրականացումն ապահովելու նպատակով։ Նախագծի ընդունմամբ կապահովվի գործող իրավակարգավորման համապատասխանեցումը Օրենքի փոփոխություններին, ոլորտում լիազորությունների հստակեցումը։
6. Այլ տեղեկություններ
Նախագծի ընդունումը չի նախատեսում պետական կամ տեղական ինքնակառավարման մարմինների բյուջեներում եկամուտների և ծախսերի էական ավելացում կամ նվազեցում։
7. Կապը ռազմավարական փաստաթղթերի հետ
Նախագիծը չի բխում Հայաստանի վերափոխման ռազմավարություն 2050-ից և Կառավարության 2021–2026 թվականների ծրագրից։

